
I bremanger - er det frivillige.
Frivillighetens år 2022.
Det er fantastisk flott at det er så mange som 
ser at vi får eit rikare samfunn og trivelegare 
bygder om vi bruker litt av tida vår på andre 
enn berre oss sjølve.  
 Skjønt, frivillig arbeid gir også mykje 
tilbake. Det skaper kjensle av å høyre til i eit 
fellesskap, og det å vere medarbeidar gir god 
meining om ein får kjenne på, og oppleve at 
mitt bidrag er med på å skape noko verdifullt.
 Offentlege myndigheiter ønskjer fokus på 
frivillige i 2022, difor kallas det Frivillighetens 
år. La oss heie fram kvarandre og sjå at det 
betyr mykje at nokon bidreg, anten det er i 
kyrkjelyden eller i bygda. 
 Det er ikkje alltid arbeidet til frivillige er 
synleg. Men det er ikkje mindre viktig, alle 
trengs, anten det er på scena eller bak.
 I bispedømmets viktige hefte: Våge, tru 
og bevege – om frivillig teneste i kyrkjelydane, 
peiker biskop Halvor Norhaug på dei viktige 

orda frå Jesus: «Vi har ein kropp, med mange 
lemer, og alle lemene har kvar sine oppgåver. 
På same måten er vi alle ein kropp i Kristus, 
men kvar for oss er vi lemer for kvarandre. Vi 
har ulike nådegåver alt etter den nåden Gud 
har gjeve oss.» Rom.12,4-6. 
 Alle har ein viktig plass, som lemer på 
kroppen. Ved å bidra som frivillige i kyrkja og 
lokalsamfunnet får vi vere dei menneska vi er 
skapte til å vere, med den trua vi har, med dei 
talenta vi har. Gjennom frivillig arbeid kan 
kvar og ein av oss få realisert oss sjølve, våre 
gåver og talentar.
 Kva kan vi gjere for å styrke satsinga på 
frivillig arbeid? Korleis kan vi utruste og legge 
til rette for at menneske i kyrkjelyden får rom 
til å skape og gjere frivillig innsats? Og 
biskopen avsluttar med å peike på at kyrkja vil 
vere ein bevegelse, ei rørsle, som bevegar 
folk og rører ved folk, og slik formar eit 
samfunn og ei kyrkje som står seg i tida som 
kjem.
 Dette kyrkjebladet med tema frivillige, 
løfter fram nokre få av alle dei frivillige vi 
møter i Bremanger.

Dag Leirvik   

Støtt
kyrkjebladet!

Vipps 
696974

Har skapt sin eigen sosiale arena
Ein dag i veka møtest dei på butikken, handlar og pratar med kjende over ein god kopp kaffi. Slik 
dei har gjort dei fem-seks siste åra, med unnatak av den tida landet var nedstengt grunna korona.

Tiltaket, som og blir omtala som ein sosial arena og eit handelsfellesskap, er eit samarbeidsprosjekt 
mellom Spar Kalvåg og Røde Kors Omsorg. Målgruppa er folk i alle aldersgrupper, dette er meint 
som eit inkluderande tiltak der alle er velkomne. Folk kan ringe til butikken og tinge sjåfør, og så er 
det friviljuge frå Røde Kors som hentar og køyrer dei heim.
 - Det er viktig å presisere at dette gjeld kun denne eine dagen i veka, og at målet for turen 
er den sosiale stunda, det å møte andre i same situasjon, seier aktivitetsleiar Merete Langeland.
 Og at tilbodet er godt motteke, er det ingen tvil om. Kvar einaste veke ringer det brukarar frå 
heile Kalvåg og nærliggande bygdelag, og for mange er dette høgdepunktet i veka.
 - Det er mange som bur åleine, og har lite å ta seg til elles. Det å kunne møtast på ein slik 
måte, og vite at nokon bryr seg, kan vere det som skal til for å hindre einsemd og depresjon. Eg 
kallar det gjerne eit førebyggjande prosjekt, legg Merete til.
 Men også for Merete, dei andre friviljuge og for Spar Kalvåg som spanderer kaffi og kaker, er 
dette ein meiningsfull aktivitet.
 - Vi får eit personleg forhold til brukararane, og mottoet den største gleda du kan ha, det er 
å gjere andre glad, får verkeleg si meining. Det å vite at dei kjenner seg trygge og set pris på det vi 
gjer, gjev også ei god kjensle av takksemd, meiner ho. 

Annbjørg Nygård

Her er nokre av dei som brukar tilbodet på tysdagar ved Spar i Kalvåg. Ein ringe, frivillige frå Røde kors køyre, og så er 
det kaffi og noko attåt som butikken ordne. Samstundes kan ein bruke frisør eller handle og heim blir ein også køyrt.

DET FRIVILLIGE ARBEIDET I BERLE KYRKJE

Frå venstre: Janne Midtbø, Evelyn Hauge, Ottar Senneset, Jorunn Ytre-Hauge, Anne Kristof-
fersen og Reidar Ytre-Hauge. Ein god blanding i Berle. Nokre sitt i soknerådet, er frivillig kyr-
kjetenar, kasserar, frivillig klokkar, medarbeidar kyrkjebladet, bygdelaget, pluss, pluss.

2022 er peika ut som «Frivilligheita sitt år» i 
heile landet, der målet er å setje fokus på det 
frivillige arbeidet og få fleire til å engasjere 
seg.
 I Berle er frivillig arbeid og dugnad godt 
forankra i folket. Kyrkja i Berle blei delvis 
finansiert av innsamla midlar i bygda gjennom 
mange år. Då bygginga tok til i 1976, var det 
samla inn heile 200.000,- kr! Det vart òg 
utført eit stort dugnadsarbeid den gongen.
 Og det store engasjementet heldt fram 
etter at kyrkja blei reist. Ulike foreningar 
samla inn midlar, og folk stilte opp på utallige 
dugnadar. Det har vore gjort mykje av dei 
frivillige både inne og på uteområdet, og ein 
kan sjå tilbake på mange kjekke dugnadstimar 
i lag. Ofte er fleire generasjonar samla, og på 
denne måten blir desse viktige verdiane førte 
vidare. Ein får dugnad og frivillighet i 

ryggrada, og ein får òg eit eigarskap til kyrkja.
 Det er ikkje tvil om at kyrkja i Berle betyr 
mykje for innbyggjarane. Om det ikkje er det 
store talet deltakarar på kvar gudsteneste, så 
er det eit prosentvis høgt tal i høve til folketa-
let, og samanlikna med landsgjennomsnittet.
 Mange personar er i sving rundt kvar 
gudsteneste, og dei fleste er frivillige. Nokon 
ordnar med blomster og pyntar kyrkja, no-
kon les tekstane, og andre ringer med kyrkje-
klokkene. Vi har kyrkjevertar som deler ut 
salmebøker og teiknebrett, og som rydder 
etterpå. Kyrkjeskyssen blir òg utført på frivil-
lig basis. Rett som det er diskar soknerådet 
opp med kyrkjekaffi og heimelaga kaker.
 Vi er takksame for at det frivillige arbei-
det er levande i bygda, og vi er glade for å ha 
eit slikt flott og praktisk kyrkjebygg!

Anne Kristoffersen



5Kyrkjebladet for Bremanger

Frank Hatleset i Svelgen er ein av dei mange 
frivillige i idretten. Det er nok ikkje alle som har 
vore med så lenge som Frank, han starta som 
trenar i 1992. Då ungane hans var små, i sju-
åtte år hadde han ein pause, men så i 2005 var 
han tilbake som trenar og det har han vore 
fram til nå. At Frank har vore med lenge er 
synleg i det at han har trena 5 av mødrene til 
jentene han nå trener i volleyball laget J19 
Svelgen. - Eller er det 6 av mødrene til jentene i 
J19 eg har trena?
 Korleis starta det lange trenarlivet? - Det er 
jo ei stund sidan, men i 92 blei eg spurt av 
nokon om vere trener for volleyball laget J15 
som då ikkje hadde nokon leiar - slik starta det. 
Men det var eigentleg litt tilfeldig og ikkje 
planlagt.
 Idrettslaget i Svelgen har mange frivillige og 
vaksne, kva trur du er grunnen til at folk orker å 
ta på seg oppgåver og verv? - Eg ser det slik at 
det er viktig å vere med på å gje eit tilbod her i 
Svelgen. For den aldersgruppa J19 som eg 
trenar, er det lite å ta seg til i helgane her i 
Svelgen. Så når dei kjem heim i helgane frå 

skule har vi trening fredag kveld og ei på 
søndag. Ein 16, 17 eller 18 åring treng å ha 
noko å kome heim til. Då eg sjølve var i den 
alderen spelte eg fotball og då var det kjekt å 
kome heim i helga til fotballtreningar. Om det 
ikkje var for idrett kva for eit miljø ville vi då 
hatt?  
 Folketalet går ned i Bremanger og Svelgen, 
det er færre barn. Trur du det vil bety mindre 
aktivitet i idrettslaget? - Ja det er ikkje tvil om 
det. Eg er redd for lagidretten, rett og slett fordi 
årskulla er så små. Det vil bli vanskeleg å halde 
oppe den aktiviteten vi har i dag. Då eg vaks 
opp var jo klassane mykje større. Eg veit ikkje 
kor lenge eg vil halde fram som trenar, har jo 
vært både trenar i fotball og friidrett men mest 
volleyballtrenar.
 Frank Hatleset vil nok halde fram som 
frivillig, som trenar, for i tillegg til engasjementet 
med volleyball laget J19 starta han som 
fotballtrenar for yngstejenta på 6. Sist haust var 
det oppstart med eit knøttelag. Mest leik, men 
dei små jentene har allereie vore med på ei 
knøtteturnering. Frank held fram.

TRENAR SIDAN 1992!

Foto: privat



6 Kyrkjebladet for Bremanger

Stiller trufast opp for kyrkja si

Bremanger kyrkje har ikkje hatt fast tilsett 
klokkar sidan Martin Håvardstun gjekk bort 
tidleg på 1990-talet. Etter den tid har 
klokkartenesta gått på omgang av friviljuge, 
noko som har fungert svært godt.
- Dei første åra var vi ei gruppe på fem-
seks personar som delte på oppgåva. Vi sette 
opp liste og hadde våre faste gudstenester 
gjennom året, fortel Hillbjørg Grotle.
I dag er ho den einaste att frå den lista, men 
nye er komne til undervegs, og no, nærare 
30 år etter, er det Hillbjørg Grotle og Odd 
Håvardstun som er dei faste i klokkartenesta.
- Eg kom med på laget for seks-sju år 
sidan, etter å ha vore leiar for soknerådet i to 

periodar. Vi har også Ivar Qvale Hauge som 
medhjelpar i bakhand om vi skulle trenge 
litt ekstra hjelp, seier Odd Håvardstun.
Både Hillbjørg og Odd stiller trufast opp for 
kyrkja si, og det å jobbe som friviljug er 
noko dei gjer med glede.
- Vi går alltid til gudsteneste likevel, og 
då er det heilt greitt å gje ei hjelpande 
hand, meiner dei, men legg til at dei gjerne 
helsar fleire velkomne til å dele på oppgåva.
 Dei to har opp gjennom åra også hatt 
mange andre uløna verv utanom kyrkja, så 
det å jobbe dugnad er langt frå noko 
ukjent. Vi ynskjer dei lukke til vidare. 

Odd Håvardstun og Hillbjørg Grolte deler på klokkartenesta i Bremanger kyrkje. Tekst og foto: 
Annbjørg Hauge Nygård

På annakvar gudsteneste stiller dei på som presten sin næraste medhjelpar, slik dei 
har gjort det i mange år. Hillbjørg Grotle har jobba friviljug som klokkar i snart 30 år. 

16 år gamle Bertine Edvardsen frå Rugsund 
er leiar av Bremanger ungdomsråd og det 
har Bertine vore sidan 2020. Eit verv som 
både kan reknast som frivillig og folkevald (av 
ungdom). Ho er ei aktiv jente som no 
avsluttar 10.klasse på Davik skule, og som 
seier at ho er veldig glad i å drive med musikk 
og idrett som til dømes volleyball og fotball. 
Bertine synes også det er kjekt å få vere med 
i to forskjellige musikalar akkurat no. Ho er ei 
jente som rekk mykje ved sidan av vervet 
som leiar i ungdomsrådet. 
 Kva gjer dykk i ungdomsrådet? - Vi prøver 
å engasjere oss i kva ungdommen vil og 
støtte med ulike arrangement og oppdrag. Til 
dømes aktivitetsveka for 9.klassingar i 
kommunen. Vi er også svært opptatt av 
psykisk helse og ulike aktivitetstilbod i 
Bremanger. Eg ønskjer å vere ein god leiar, 
som tek ansvar og prøver å gjere det eg kan 
for at vi skal få til det vi vil. Men eg er ganske 
aktiv så det er av og til litt krevjande.
 Ser du på dette som politisk arbeid, er du 
ungdomspolitikar? - Eg ser på det vi i 
ungdomsrådet gjer som svært viktig politisk 
arbeid. Vi er akkurat like verdige som andre 
råd i kommunen, og det er svært flinke 
ungdomspolitikarar i rådet vårt. Vi blir kjende 
med reglement og vi behandlar saker akkurat 
slik som ein til dømes gjer i kommunestyret.
 Det er ikkje mange unge i kommunestyret, 
er det noko for deg, og til dømes bestemme 
framtida for Kolset oppvekst og Rugsund 
kyrkje? - Det er svært positivt å ha unge i eit 
kommunestyre. No er jo ikkje eg blitt 20 år 
endå, men eg er ikkje redd for å stå for det eg 
meine, så kanskje ein dag sit eg der og!
 Eg prøver å seie til konfirmantane at det 
er mange jobbar i Bremanger, det går an å 
busette seg her? - Bremanger er ein veldig fin 

plass å vere og bu. Vi har mykje turisme, 
natur og ikkje minst arbeidsplassar! Eg veit 
ikkje heilt kva som skal få ungdommen 
tilbake hit, men det er kanskje smart å tenkje 
nytt og slikt. 
Og siste helga i juni kan vi sjå Bertine i rolla 
som Solla i Smørhamn, i spelet Bella, Solla og 
Per. Stykket er skriven av Tor Karseth og 
bygger på boka "Oppvekst ved havet" av 

Solveig Nes.

Bertine frå Rugsund er frivillig 
og ungdomspolitikar.

 Leiar av barnekoret, Jeanette Kristiansen 
Grotle, korleis opplevde du denne laurdagen 
på Eid?
 - Barnekoret er alltid med på barnekor-
festivalen i regi av KFUK/KFUM. Dette er all-
tid kjekke festivalar og ungane synest det er 
toppers å vere med. Her er mange ulike akti-
vitetar å vere med på, frå ansikts maling og 
sirkusleikar til fysikkforsøk og fysisk utfol-
ding. Dei får møte mange andre born som 
syng i kor og øve inn songar saman som dei 
framfører i ein konsert på slutten av dagen. 

Det er fantastisk flott både å sjå og høyre eit 
kor med så mange born på scena, den eine 
etter den andre stiller som solist for eit stort 
publikum i operasalen - då blir ein både stolt, 
glad og rørt.
 Vi synes det er kjekt at barnekoret er med 
på gudsteneste ca. 1 gang i semesteret i 
Bremanger og Frøya kyrkje, og ein hausttur 
til Berle?
 Ja på desse gudstenestene får borna an-
ledning til å vise fram det dei øver på, og vi 
får oppleve barnekoret. Å høyre på born som 

Barnekorfestival på Nordfjordeid 
Barnekoret hadde sin årlege tur til Eid og barnekorfestival 2.april. Unger frå både Kalvåg 
og Bremanger er med i koret og det har blitt ei kjekk tradisjon å dra til Eid på festival.

syng er noko ganske spesielt synest eg, og vi 
får alltid tilbakemelding frå dei som har vore 
på gudstenesta at dei synest det er så flott å 
høyre på koret. Det er god læring på mange 
måtar å vere med i barnekor.
  Og så ryktes det at dykk hadde ein bade-
tur til Florø, litt sosialt, ut på tur?
 Vi har alltid ein avslutningstur på våren, 
denne gongen gjekk turen til Havhesten i 
Florø. Vi har det veldig kjekt på desse turane 
og det er sjølvsagt noko ungane ser fram til. 
Koret spandere reise, bading, mat og drikke 
på borna som takk for innsatsen gjennom 
året. Sosiale aktivitetar i tillegg til songen er 
ei god investering. Leik og moro i basseng og 
vannsklie er ein sikker vinnar, så får vi sjå 
kvar turen går neste år - om det vert bowling 
i Måløy eller klatring og grilling i klatreparken 

på Nesbø, der vi var i fjor. Vi oppfordrar alle i 
1. - 7. klasse som har lyst å prøve seg i barne-
kor å møte opp til hausten. Vi lærer mykje og 
har det sosialt og kjekt saman.
 Barnekoret øve på skulen i Kalvåg 
tysdager kl.1405-1455 og i Bremanger 
kyrkje torsdager 1435-1520. Dirigent: Jarle 
Grotle. 

Barnekorfestival på Eid 2.april 2022. Ungane frå Bremanger i kvitt til høgre i bildet. Foto: Svein Kåre Nesbakk.



10 Kyrkjebladet for Bremanger

Det er ikkje mange  år sidan at vi hugsar at 
det var misjonsforeningar i mest kvar ei bygd 
i Norge. I kyrkjene våre i dag  finn vi spor  
etter dette. Mange var med i arbeid  for  
misjonssel-skapet, indre eller ytre sjømanns-
misjonen, normisjon, israelsmisjonen eller 
indremisjonen eller i anna hjelpearbeid.    
Basarar og  foreiningsmøte var viktige. Basa-
rane var gjerne på faste dagar, ofte arranger-
te i rekke og rad med  kaffilukt, loddsal, trek-
king  og fellesskap. Ein visste at ein var med 
på noko stort.  Dette var eit arbeid for Guds 
Rike. 
 Kor er vegen vidare? No er det få  
misjonsforeningar att.  Om vi opplever at vi 
er få,  kan vi likevel samlast og lese Bibelen 
og  be om at  Guds rike kjem.  Der to og tre 
samlast i Jesu namn,  har han lova å vere 
midt iblant dei.
 På gudstenestene våre er misjon eit fast 
innslag i kyrkjebøna. Misjon vert førd vidare 
av sokneråda som  prøver å gjere misjon kon-
kret og aktuelt. I Nordfjord har alle  

sokneråda samarbeids-avtalar med ein  
misjonsorganisasjon. Kyrkjelydane kan gje 
misjonsoffer i kyrkja, få misjonsin-formasjon 
og  bed for misjonsarbeid.
 Kyrkjelydane i Ytre Bremanger har  
Stefanusalliansen som sitt misjonsprosjekt. 
Stefanusalliansen sitt blad kan de få gratis 
ved å ringe tlf. 23408800. På nettet finn de og 
mykje innspirasjonstoff: www.stefanus.no. 
Gåvekonto er: 30001457922
 Kyrkjelydane i Indre Bremanger har Det 
norske Misjonsselskap(NMS) og Mali som 
misjonsprosjekt. NMS sitt blad Norsk  
Misjonstidende kan de abbonere gratis på 
ved å ringe tlf. 51516100. De finn mykje  
inspirasjonsstoff på  nettet: nms.no/menig-
het (skriv namnet på kyr-kjelyden din).  Ga-
vekonto er: 82200285057.
 Takk til dei som endå samlast til foreinings-
møte og  basarar. Takk til einskildpersonar for 
misjonsinteresse, gåver og forbøn. Takk til 
sokneråda som er med på å føre misjons- 
arbeidet vidare.

Misjonsarbeid i bygdene våre
- før og no.

Bilde frå Davik kyrkje av offerpose og offerboks. Tekst og foto:Stein Oltedal.

Fasteaksjonen 2022

Bokutdeling i
ålfoten kyrkje

Her er konfirmantane i Ytre klar for fasteaksjonen og innsamling til Kirkens nødhjelp i Kalvåg og 
Bremanger sokn. Resultatet i Bremanger ble: Berle 2.954.- Ålfoten 4.361.- Frøya 10.519.- 
Midtgulen 10.591.- Rugsund 11.649.- Bremanger 19.389.- Davik hadde ikkje innsamling.

Bokutdeling i Ålfoten kyrkje 23.januar 
2022.

Velkomen til kyrkje

BERLE KYRKJE
31.07.22 17.00 FRILUFTSGUDSTENESTE PÅ KAIA.
28.08.22 14.00 GUDSTENESTE
25.09.22 11.00 HAUSTTAKKEGUDSTENESTE. BARNEKORET DELTEK.
27.11.22 11.00 GUDSTENESTE

BREMANGER KYRKJE:
26.06.22 11.00 HENNØYSTRANDA V DAG LEIRVIK, SJÅ EIGA INFO
31.07.22 11.00 FRILUFTSGUDSTENESTE I DALEN PÅ DRAUMEPLASSEN.
21.08.22 11.00 GUDSTENESTE
04.09.22 11.00 GUDSTENESTE. UTDELING AV 4-ÅRSBOK
02.10.22 11.00 GUDSTENESTE. KONFIRMANTPRESENTASJON.
16.10.22 11.00 GUDSTENESTE V/STEIN OLTEDAL
13.11.22 11.00 GUDSTENESTE
11.12.22 11.00 GUDSTENESTE

FRØYA  KYRKJE:
12.06.22 11.00 GUDSTENESTE
17.07.22 11.00 FRILUFTSGUDSTENESTE V/MATIAS AUSTRHEIM
14.08.22 11.00 GUDSTENESTE V/DAG LEIRVIK OG RIGMOR FRØYEN
28.08.22 11.00 GUDSTENESTE
11.09.22 11.00 GUDSTENESTE. KONFIRMANTPRESENTASJON.
09.10.22 11.00 GUDSTENESTE
23.10.22 11.00 HAUSTTAKKEGUDSTENESTE.  UTDELING AV 4-ÅRSBOK.  BARNEKORET DELTEK.
06.11.22 11.00 HELGEMESSEGUDSTENESTE.  KAMMERKORET DELTEK.
04.12.22 11.00 GUDSTENESTE

DAVIK  KYRKJE:
26.06.22 11.00 HENNØYSTRANDA V DAG LEIRVIK, SJÅ EIGA INFO
24.07.22 11.00 GUDSTENESTE V/MATIAS AUSTRHEIM
25.09.22 11.00 GUDSTENESTE. KONFIRMANTPRESENTASJON
23.10.22 11.00 HAUSTTAKKEGUDSTENESTE
06.11.22 20.00 HELGEMESSEGUDSTENESTE
27.11.22 15.00 LYSMESSE

MIDTGULEN   KYRKJE:
31.07.22 14.00 GUDSTENESTE I BOTNANE V/DAG LEIRVIK
02.10.22 16.00 GUDSTENESTE V/BRITT MULELID
06.11.22 17.00 HELGEMESSEGUDSTENESTE
20.11.22 16.00 GUDSTENESTE

RUGSUND KYRKJE
26.06.22 11.00 GUDSTENESTE V/DAG LEIRVIK I HENNØYSTRANDA, SJÅ EIGA INFO
03.07.22 14.00 GUDSTENESTE V/MATIAS AUSTRHEIM.
21.08.22 12.00 GUDSTENESTE I HUNSKÅR KAPELL
25.09.22 16.00 GUDSTENESTE.  KONFIRMANTPRESENTASJON
06.11.22 11.00 HELGEMESSEGUDSTENESTE

SVELGEN KAPELL
03.07.22 11.00 GUDSTENESTE V/MATIAS AUSTRHEIM.  DÅP
21.08.22 16.00 GUDSTENESTE
11.09.22 11.00 HAUSTTAKKEGUDSTENESTE. KONFIRMANTPRESENTASJON
16.10.22 19.00 GUDSTENESTE
27.11.22 19.00 LYSMESSE

ÅLFOTEN   KYRKJE:
24.07.22 14.00 GUDSTENESTE V/MATIAS AUSTRHEIM
28.08.22 11.00 GUDSTENESTE
11.09.22 16.00 GUDSTENESTE. KONFIRMANTPRESENTASJON
23.10.22 16.00 HAUSTTAKKEGUDSTENESTE
20.11.22 11.00 GUDSTENESTE
11.12.22 11.00 GUDSTENESTE M/ÅLFOTEN SKULE

Søndagsskulen/barnekluben på Endal, der Solveig og Kjell Askeland er leiarar.

Døypte
BREMANGER SOKN:
21.11.21 William Torvanger
12.12.21 Theodor Sandvik Hauge (Åsane)
27.03.22 Ludvik Nygård Furnes
27.03.22 Hans Gram Midtbø (Naustdal)
27.03.22 Leah Kristine Førde Senneset
18.04.22 Noah Grotle Solheim
26.05.22 Sverre Kaas Kjærstad

DAVIK SOKN:
25.12.21 Jenny Cristina Orheim Aguilera (Bergen)

FRØYA SOKN:
23.01.22 Adelen Aga Kupen (Bryggja)

MIDTGULEN  SOKN:
13.03.22 Noelle Haugland
10.04.22 Adrian Oliander Hatteland Hjortland
17.04.22 Marcus Rene Aasemyr Mulelid
17.04.22 Rianna Aasemyr Mulelid
17.04.22 Ronja Aasemyr Mulelid

RUGSUND  SOKN:
06.02.22 Fillip Leirgulen Nigardsøy (Florø)

ÅLFOTEN   SOKN:
10.04.22 Rasmus Vik Sparvath

Gravlagde
BERLE SOKN:
27.05.22 Magnor Ulrik Hauge f.1949

BREMANGER SOKN:
19.01.22 Trygve Igland f. 1933
22.02.22 Kåre Ingvar Førde f. 1936
21.04.22 Edvard Hauge f. 1930
24.05.22 Anna Gunda Lindvik f. 1933
25.05.22 Oskar Førde f. 1932

FRØYA SOKN:
23.11.21 Åshild Frøyen Standal  f. 1930
01.12.21 Ragnar Hansen f. 1946
08.12.21 Alvhild Nesje f. 1921
17.12.21 Oddbjørg Lilli Liset f. 1934
08.02.22 Olga Sundsøy f. 1943
16.02.22 Kristoffer Mathias Frøyen f. 1934
04.03.22 Paul Frøyen f. 1950
18.05.22 Laila Sofie Melstvedt f. 1922 

MIDTGULEN SOKN:
10.12.21 Liv Ytrehus f. 1942
13.12.21 Arvid Peder Larsen f. 1946
16.12.21 Aage Kristian Eikeland f. 1931
21.12.21 Anne Turid Ljungren f. 1944
10.02.22 Oddmund Nødset f. 1929
03.03.22 Arvid Frøyen f. 1935
13.05.22 Arne Fristad f. 1926
20.05.22 Arne Andersen f. 1931
25.05.22 Johannes Nordbotten f. 1927
31.05.22 Vidar Bremnes f. 1939

DAVIK SOKN:
28.01.22 Jorunn Endal f. 1929
06.05.22 John Martin Solheim f. 1936

RUGSUND SOKN:
23.03.22 Synneva Fløtre f. 1920
06.05.22 Anne Martha Nygård f. 1938

SOMMERVIKAR
Mathias Austrheim tidligare Svelgen og 
Davik prest er sommervikar i perioden 
27. juni - 24. juli. 

NY PROST I NORDFJORD
Mari Saltkjel er tilsett som ny prost i  
Nordfjord. Presentasjon av henne i 
neste nummer av kyrkjebladet.

LUDMILA BLIR PENSJONIST
Vår organist i Svelgen og Midt-Gulen, 
Ludmila Trædal blir pensjonist denne 
våren. Vi takkar for lang og trufast 
teneste. Ludmila ønskjer ikkje så mykje 
meir omtale enn dette.

RIGMOR FRØYEN
Naustdal prest og tidligare NMS mis-
jonær blir med på gudstenesta i Frøya 
kyrkje 14.august. 

SVELGEN KYRKJEKONTOR (rådhuset 1. etg.): Tlf. 916 10 469
Kyrkjeverje Bjarki Asgeir Hrafnsson – tlf. 91 70 65 95
bjarki.hrafnsson@bremanger.kommune.no
Bjarki Asgeir er tilgjengeleg på kyrkjekontoret i Svelgen måndag, onsdag og fredag og på 
kyrkjekontoret i Kalvåg tysdag og torsdag.
Stein Oltedal, fungerande sokneprest i Indre Bremanger – tlf. 970 08 600
stein.oltedal@bremanger.kommune.no
Britt D. Mulelid, saksbehandler/trusopplæring – tlf. 916 39 340
britt.mulelid@bremanger.kommune.no

BREMANGER KYRKJEKONTOR, HAUGE
Dag Leirvik, sokneprest i Berle, Bremanger og Frøya – tlf. 917 32 150  
dag.leirvik@bremanger.kommune.no
Marit Steinset, kontormedarbeidar, tlf. 908 05 83, marit.steinset2@bremanger.kommune.no 
Ho har kontordag onsdag morgen og full dag fredagar. Dersom du ynskjer ein samtale med 
presten utan å bli uroa av andre, så ring og avtal på førehand.

KYRKJEBLADET FOR BREMANGER
Kasserar: Asbjørn Førde, 6727 Bremanger. Ansvarleg redaktør: Dag Leirvik
Redaksjonsmedarbeidarar: Marit Steinset og Britt D. Mulelid. I tillegg har kvart sokneråd ein 
representant som er ansvarleg for å samle inn stoff til bladet frå eige sokn.
Utgjevar: Sokneråda i Bremanger. Økonomien er basert på frivillige gåver.
Bankgironummer: 3776.20.58139
Grafisk produksjon: E.Natvik, Florø

Du finn no «Kyrkjene i Bremanger» på Facebook!

Namn • tid • stad
www.kyrkja.no/bremanger

STØTT KYRKJEBLADET ØKONOMISK!

Skal kyrkjebladet halde fram treng vi fleire støtte spelarar gjennom pengegåver. 
Sokneråda og kyrkjeoffer er ei betydeleg hjelp. Men det var alt for få enkeltper-
sonar som ga oss pengar i 2021 etter dei to kyrkjeblada som kom. Mange tenkjer 
at vi bør halde fram med å gje ut kyrkjebladet, så husk på oss. 

En kan sette inn på konto – 3776 20 58139  eller Vipps 696974 Støtt
kyrkjebladet!

Vipps 
696974



Oppseiingar av Kyrkjebladet for Bremanger skal gå til: 
Svelgen kyrkjekontor (Rådhuset 1. etg.), tlf. 916 10 469

britt.mulelid@bremanger.kommune.no

Returadresse: Svelgen Kyrkjelydskontor, Rådhuset, 6723 Svelgen

Gudsteneste og kulturvandring 
sokneprest Dag Leirvik og forfatter Sverre Stokke.

Friluftsgudtseneste eller samling i skulehuset.
Dampen kjem – kaia – apalsin - lyden av ljåen - ljøs i stovenje – 
juletrefest – vevereide – gravste - kalvebåsflakar - Den stille bygda

Båt og påmelding: 
Båt frå Smørhamn kl.10.00, Leirgulen kai kl.10.30 - retur frå 
Hennøystranda kl.13.30 til Leirgulen kl.13.45, til Smørhamn 1415. 

Påmelding båt – Svelgen kyrkjekontor tlf .: 916 10 469 v Britt 
Mulelid. Påmelding båt er kun gyldig etter å ha betalt, Vippsa til 
505433, Merk innbetalinga 26. juni. Eller kontonr.: 3776 
3015565 Midtgulen sokneråd. 150 kr per person.  

Hennøystranda 26.juni

Ta sjølv med termos og mat, og noko å sitta på/sitteunderlag.


